
Partijiet fil-kawża prinċipali

Rikorrent: V.М.А.

Konvenut: Stolichna obshtina, rayon “Pancharevo”

Dispożittiv

L-Artikolu 4(2) TUE, l-Artikoli 20 u 21 TFUE kif ukoll l-Artikoli 7, 24 u 45 tal-Karta tad-Drittijiet Fundamentali tal-Unjoni 
Ewropea, moqrija flimkien mal-Artikolu 4(3) tad-Direttiva 2004/38/KE tal-Parlament Ewropew u tal-Kunsill tad-29 ta’ April 
2004 dwar id-drittijiet taċ-ċittadini ta’ l-Unjoni u tal-membri tal-familja tagħhom biex jiċċaqilqu u jgħixu liberament 
fit-territorju ta’ l-Istati Membri, u li temenda r-Regolament (KEE) Nru 1612/68 u li tħassar id-Direttivi 64/221/KEE, 
68/360/KEE, 72/194/KEE, 73/148/KEE, 75/34/KEE, 75/35/KEE, 90/364/KEE, 90/365/KEE u 93/96/KEE, għandhom jiġu 
interpretati fis-sens li, fir-rigward ta’ wild minuri, ċittadin tal-Unjoni li l-att ta’ twelid tiegħu maħruġ mill-awtoritajiet 
kompetenti tal-Istat Membru ospitanti jindika bħala l-ġenituri tiegħu żewġ persuni tal-istess sess, l-Istat Membru li dan 
il-wild huwa ċittadin tiegħu huwa obbligat, minn naħa, li joħroġlu karta tal-identità jew passaport, mingħajr il-ħtieġa ta’ 
stabbiliment minn qabel ta’ att ta’ twelid mill-awtoritajiet nazzjonali tiegħu, kif ukoll, min-naħa l-oħra, li jirrikonoxxi, bħal 
kull Stat Membru ieħor, id-dokument li joħroġ mill-Istat Membru ospitanti li jippermetti lill-imsemmi wild li jeżerċita, ma’ 
kull waħda minn dawn iż-żewġ persuni, id-dritt tiegħu ta’ moviment u residenza liberi fit-territorju tal-Istati Membri. 

(1) ĠU C 433, 14.12.2020

Sentenza tal-Qorti tal-Ġustizzja (Awla Manja) tal-21 ta’ Diċembru 2021 (talba għal deċiżjoni 
preliminari tal-Corte suprema di cassazione – l-Italja) – Randstad Italia SpA vs Umana SpA, Azienda 

USL Valle d’Aosta, IN. VA SpA, Synergie Italia agenzia per il lavoro SpA

(Kawża C-497/20) (1)

(Rinviju għal deċiżjoni preliminari – It-tieni subparagrafu tal-Artikolu 19(1) TUE – Obbligu tal-Istati 
Membri li jistabbilixxu r-rimedji neċessarji sabiex tiġi żgurata protezzjoni ġudizzjarja effettiva fl-oqsma 

koperti mid-dritt tal-Unjoni – Kuntratti pubbliċi – Direttiva 89/665/KEE – Artikolu 1(1) u (3) – 
Artikolu 47 tal-Karta tad-Drittijiet Fundamentali tal-Unjoni Ewropea – Sentenza tal-qorti suprema 

tal-ordinament amministrattiv ta’ Stat Membru li tiddikjara, bi ksur tal-ġurisprudenza tal-Qorti 
tal-Ġustizzja, inammissibbli r-rikors ta’ offerent eskluż minn proċedura ta’ għoti ta’ kuntratt pubbliku – 
Assenza ta’ rimedji kontra dik is-sentenza quddiem il-qorti suprema tal-ordinament ġudizzjarju ta’ dan 

l-Istat Membru – Prinċipji ta’ effettività u ta’ ekwivalenza)

(2022/C 84/21)

Lingwa tal-kawża: it-Taljan

Qorti tar-rinviju

Corte suprema di cassazione

Partijiet fil-kawża prinċipali

Rikorrent: Randstad Italia SpA

Konvenut: Umana SpA, Azienda USL Valle d’Aosta, IN. VA SpA, Synergie Italia agenzia per il lavoro SpA

Dispożittiv

L-Artikolu 4(3) u l-Artikolu 19(1) TUE, kif ukoll l-Artikolu 1(1) u (3) tad-Direttiva tal-Kunsill 89/665/KEE 
tal-21 ta’ Diċembru 1989 dwar il koordinazzjoni tal-liġijiet, ir-regolamenti u d-dispożizzjonijiet amministrattivi rigward 
l-applikazzjoni tal-proċeduri ta’ reviżjoni għall għoti ta’ kuntratti ta’ provvista pubblika u xogħlijiet pubbliċi, kif emendata 
bid-Direttiva 2014/23/UE tal-Parlament Ewropew u tal-Kunsill tas-26 ta’ Frar 2014, moqri fid-dawl tal-Artikolu 47 
tal-Karta tad-Drittijiet Fundamentali tal-Unjoni Ewropea, għandhom jiġu interpretati fis-sens li ma jipprekludux 
dispożizzjoni tad-dritt intern ta’ Stat Membru li, skont il-ġurisprudenza nazzjonali, għandha l-effett li l-partijiet fil-kawża, 

bħall-offerenti li jkunu pparteċipaw fi proċedura ta’ għoti ta’ kuntratt pubbliku, ma jistgħux jikkontestaw il-konformità 
mad-dritt tal-Unjoni ta’ sentenza tal-qorti suprema tal-ordinament amministrattiv ta’ dan l-Istat Membru fil-kuntest ta’ 
appell quddiem il-qorti suprema tal-ordinament ġudizzjarju tal-imsemmi Stat Membru. 

(1) ĠU C 433, 14.12.2020.

Sentenza tal-Qorti tal-Ġustizzja (L-Għaxar Awla) tal-21 ta’ Diċembru 2021 (talba għal deċiżjoni 
preliminari tal-Městský soud v Praze – ir-Repubblika Ċeka) – Vítkovice Steel a.s. vs Ministerstvo 

životního prostředí

(Kawża C-524/20) (1)

(Rinviju għal deċiżjoni preliminari – Skema għall-iskambju ta’ kwoti ta’ emissjoni ta’ gassijiet serra – 
Direttiva 2003/87/KE – Artikolu 11(3) – Deċiżjoni 2011/278/UE – Artikolu 3(b) u Artikolu 10(2)(a) – 

Subinstallazzjoni ta’ parametru referenzjarju ta’ prodott – Deċiżjoni 2013/448/UE – Validità – 
Installazzjoni li tuża konvertitur tal-ossiġnu – Metall sħun f’forma likwida – Input li ġej minn 

installazzjoni terza – Rifjut ta’ allokazzjoni ta’ kwoti ta’ emissjonijiet – Ammissibbiltà – Nuqqas ta’ 
preżentata ta’ rikors għal annullament mir-rikorrent fil-kawża prinċipali)

(2022/C 84/22)

Lingwa tal-kawża: iċ-Ċek

Qorti tar-rinviju

Městský soud v Praze

Partijiet fil-kawża prinċipali

Rikorrent: Vítkovice Steel a.s.

Konvenut: Ministerstvo životního prostředí

Dispożittiv

L-Artikolu 1(1) u t-tielet subparagrafu tal-Artikolu 1(2) tad-Deċiżjoni tal-Kummissjoni 2013/448/UE tal-5 ta’ Settembru 
2013 dwar miżuri ta’ implimentazzjoni nazzjonali għall-allokazzjoni tranżizzjonali mingħajr ħlas ta’ kwoti tal-emissjonijiet 
ta’ gassijiet serra skont l-Artikolu 11(3) tad-Direttiva 2003/87/KE tal-Parlament Ewropew u tal-Kunsill għandhom jiġu 
interpretati fis-sens li ma jippermettux li jiġu allokati lill-installazzjoni inkwistjoni fil-kawża prinċipali kwoti mingħajr ħlas 
skont il-parametru referenzjarju ta’ prodott “metall sħun”, abbażi ta’ applikazzjoni ġdida tar-Repubblika Ċeka, anki jekk jiġu 
esklużi l-għadd doppju tal-emissjonijiet u l-allokazzjoni doppja tal-kwoti. 

(1) ĠU C 443, 21.12.2020.

Sentenza tal-Qorti tal-Ġustizzja (L-Għaxar Awla) tas-16 ta’ Diċembru 2021 (talba għal deċiżjoni 
preliminari tal-Fővárosi Törvényszék – l-Ungerija) – Apollo Tyres (Hungary) Kft. vs Innovációért és 

Technológiáért Felelős Miniszter

(Kawża C-575/20) (1)

(Rinviju għal deċiżjoni preliminari – Tniġġis atmosferiku – Sistema għall-iskambju ta’ kwoti ta’ emissjoni 
ta’ gassijiet serra – Direttiva 2003/87/KE – Impjanti tal-kombustjoni tal-karburanti – Anness I – Input 

termiku totali ta’ kombustjoni – Modalitajiet ta’ kalkolu – Regola ta’ aggregazzjoni)

(2022/C 84/23)

Lingwa tal-kawża: l-Ungeriż

Qorti tar-rinviju

Fővárosi Törvényszék

